	Fusha: Shkencat e natyrës
	Lënda: Biologji
	Shkalla: 3
	Klasa:VI

	Tema mësimore:
Habitate të ndryshme zinxhir ushqimor të ndryshëm 
	Situata e të nxënit:
Në kërkim të biodiversitetit.
Duke hetuar diversitetin zbulojmë marrëdhëniet e ndërvarura të gjallesave dhe praktikojmë aftësitë e kërkimit shkencor.

	Rezultatet e të nxënit të kompetencave të fushës sipas temës mësimore:
· Ndërton me mënyra të ndryshme zinxhirë ushqimorë të gjallesave që jetojnë në habitate ujore.
	Fjalë kyçe:
· plankton;
· alga.

	Burime:Teksti Biologji VI. 
Materiale të përgatitura nga nxënësit.
	Lidhja me fushat kurrikulare:
Shoqëria dhe mjedisi, TIK.

	Metodologjia dhe veprimtaritë e nxënësve

	Organizimi i orës së mësimit

	Fazat e strukturës
	Metoda/Teknika mësimore
	Veprimtaritë
e nxënësve
	Organizimi
i nxënësve
	Koha

	Parashikimi
(përgatitja për të nxënë)
	Harta e të pyeturit
	Nxitja e diskutimit
	Punë me gjithë klasën/punë individuale
	15’

	Ndërtim i njohurive
(përpunimi i përmbajtjes së lëndës)
	Mësim zbulues
	Të nxënit në bashkëpunim
	Punë me gjithë klasën
	20’

	Përforcimi 
(forcimi i të nxënit)
	Diskutim
	Nxitja e diskutimit
	Punë individuale
	10

	Veprimtaria1: Harta e të pyeturit . Mësimi fillon me këto pyetje:
1. A mendoni se prodhues janë vetëm bimët që rriten në tokë. Si mund të hartojmë një zinxhir ushqimor i cili të përfshijë peshkun? 
Cilët janë prodhuesit që shërbejnë si ushqim për kafshët ujore?
Nëse nxënësit nuk e dinë kuptimin e fjalëve “plankton” dhe “alga”, përshkruaj planktonin si gjallesa të vogla ujore, me tipare bimore ose shtazore që notojnë në mjedise ujore dhe algat si gjallesa ujore të vogla apo të mëdha që përdorin energjinë e Diellit për të prodhuar ushqimin e vet. 
2. Nxënësit vëzhgojnë zinxhirin ushqimor të paraqitur në tekst dhe përcaktojnë prodhuesit dhe konsumatorët.
3. Shkruaj emrin e një habitati në të cilin si prodhues nuk janë bimët tokësore (oqeani, pellgu, liqeni apo lumi).
[bookmark: _GoBack]Veprimtari 2. Diskutim i lirë:
Shqyrtim i zinxhirit ushqimor arktik me anë të pyetjeve të mëposhtme:
1. Cila gjallesë është prodhuesi?
2. Cilat gjallesa janë konsumatore? 
3. Cilat gjallesa janë grabitqare?
4. Cilat gjallesa janë pre?
5. A mendoni se ndonjë gjallesë mund të jetë grabitqar dhe pre?
Detyrë: Nxënësit plotësojnë detyrën, lidhin fjalët me përcaktimet e sakta.

	Vlerësimi sipas niveleve të arritjes për temën mësimore: 
Ndërton me mënyra të ndryshme zinxhirë ushqimorë të gjallesave që jetojnë në habitate ujore.
N2:Përshkruan habitate të ndryshme ujore dhe gjallesat që jetojnë në to.
N3:Krahason habitate të ndryshme ujore dhe gjallesat që jetojnë në to.
N4: Ndërton zinxhirë ushqimor të gjallesave që jetojnë në habitate ujore.

	Detyrë shtëpie: Hartimi i një zinxhiri ushqimor për një habitat të panjohur (pellg/ bregdeti/ thellësi të detit) fletore pune fq. 17.



